ՀԻՄՆԱՎՈՐՈՒՄ

«ՆԵՎՐՈԶՆԵՐԻ ԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 


1. Ընթացիկ իրավիճակը և իրավական ակտի ընդունման անհրաժեշտությունը
«Նևրոզների կլինիկա» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ նախագիծ) ընդունմամբ հնարավոր է լինելու ապահովվել «Նևրոզների կլինիկա» փակ բաժնետիրական ընկերությունը այսուհետ՝ կլինիկա և «Ավան հոգեկան առողջության կենտրոն փակ բաժնետիրական ընկերությանը այսուհետ՝ կենտրոն միացնելու գործընթացը։
ՀՀ կառավարության 2022 թվականի հունվարի 27-ի N 72-Ա որոշմամբ կլինիկայի 100 տոկոս պետական սեփականություն հանդիսացող բաժնետոմսերի կառավարման լիազորությունները վերապահել է Առողջապահության նախարարությանը, իսկ այնուհետև՝ այն հանվել է մասնավորեցման ենթակա օբյեկտների ցանկից 2022 թվականի հուլիսի 18-ի ՀՕ-283-Ն օրենք։ Մինչդեռ կլինիկայի շենքային պայմանների վատթարության պատճառով վերոնշյալ որոշմամբ սահմանվել է, որ սեփականության իրավունքով կլինիկային պատկանող՝ Հայաստանի Հանրապետության Կոտայքի մարզ, Քասախ համայնք, Ռ. Սաֆարյան փող., N 10 հասցեում գտնվող անշարժ գույքը 2299.8 քառ. մետր մակերեսով շենք-շինություններ, 17,461.2 հազ. դրամ հաշվեկշռային արժեք) և դրանց օգտագործման ու սպասարկման համար հատկացված հողամասը (1.109 հեկտար) ամրացվել են Տարածքային կառավարման և ենթակառուցվածքների նախարարության պետական գույքի կառավարման կոմիտեին։
Նախատեսված է, որ կենտրոնին միանալուց հետո կլինիկայի կողմից բնակչությանը մատուցվող նեղ մասնագիտացված բժշկական օգնության և սպասարկման ծառայությունները տեղափոխվելու են կենտրոն, որտեղ արդեն իսկ ավարտված է համապատասխան բաժանմունքի վերանորոգումը։ 
Ներկա պահին «Նևրոզների կլինիկա» փակ բաժնետիրական ընկերության կանոնադրական կապիտալը կազմում է 1,163,429 մեկ միլիոն հարյուր վաթսուներեք  հազար չորս հարյուր քսանինը դրամ։
2022 թվականի ընթացքում  կլինիկայի գործառնական վնասը գնահատվել է 22,844.0 հազար դրամ։ Փաստացի՝ ընկերության զուտ ակտիվների արժեքը պակաս է կանոնադրական կապիտալից ընդհանուր սեփական կապիտալը կազմում է -14,958.0 հազ․դրամ, ինչը խոչընդոտ է հանդիսանում միավորման գործընթացն ավարտին հասցնելու և մասնագիտացված ծառայությունների մատուցումը «Ավան հոգեկան առողջության կենտրոն փակ բաժնետիրական ընկերություն տեղափոխելու համար։
Վերոնշյալ ներդրումային ծրագիրը նախատեսվում է իրականացնել «Առողջապահական կազմակերպությունների կառուցում, վերակառուցում» բյուջետային միջոցառման ազատ միջոցների հաշվին:
2. Ակնկալվող արդյունքը․
[bookmark: _GoBack]Սույն որոշման նախագծի ընդունմամբ հնարավոր կլինի ապահովել ՀՀ առողջապահության նախարարության կողմից սահմանված առաջնահերթությունների իրականացումը, ինչպես նաև «Նևրոզների կլինիկա» փակ բաժնետիրական ընկերության և ««Ավան» հոգեկան առողջության կենտրոն»» փակ բաժնետիրական ընկերության  միացման ձևով վերակազմակերպումը:
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և ՀՀ կառավարության 2022 թվականի դեկտեմբերի 29-ի N 2111-Ն որոշումը:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ
Ներկայացված նախագիծը չի բխում է ռազմավարական փաստաթղթերից։ 
 
